ՏԵՂԵԿԱՆՔ 
գնումների մասին ՀՀ օրենսդրությամբ խորհրդատվական ծառայությունների ձեռքբերման ընթացակարգի կազմակերպման մասին 

Ըստ գործող կարգավորումների, խորհրդատվական ծառայությունների ձեռքբերումն իրականացվում է հրա հրատապ բաց մրցույթով՝ նախաորակավորման ընթացակարգի կազմակերպման միջոցով:

Նախաորակավորման ընթացակարգ
Նախաորակավորման ընթացակարգ կազմակերպվում է համաձայն «Գնումների մասին» ՀՀ օրենքի (այսուհետ՝ օրենք) 24-րդ հոդվածի:
Նախաորակավորման ընթացակարգը կազմակերպելու նպատակով www.procurement.am հասցով գործող գնումների պաշտոնակիան տեղեկագրում հրապարակվում է հայտարարություն՝ հայերեն, ռուսերեն և անգլերեն լեզուներով: Ընթացակարգին կարող է մասնակցել ցանկացած անձ՝ անկախ ՀՀ ռեզիդենտ և ոչ ռեզիդենտ լինելու հանգամանքից:
Նախաորակավորման ընթացակարգի հայտարարությունը պարունակում է տեղեկատվություն հայտերի ներկայացման ժամկետների, վայրի, նախաորակավորված մասնակիցների ցուցակում ընդգրկվելու համար նախատեսված որակավորման չափանիշի և դրա գնահատման համար պահանջվող փաստաթղթերի մասին: Հայտերը կարող են ներկայացվել ինչպես փակ ծրարով, այնպես էլ էլեկտրոնային՝ հայերեն, ռուսերեն կամ անգլերեն լեզուներով: Անհրաժեշտության դեպքում շահագրգիռ անձինք կարող են հանձնաժողոից պահանջել և ստանալ պարզաբանումներ՝ նախաորակավորման հայտարարության վերաբերյալ:
Հայտերի ներկայացման համար սահմանվող ժամկետը 11 օրացուցային օր է: 
Հանձնաժողովի որոշմամբ նախաորակավորման հայտարարությունը, բացի հրապարակումը, կարող է էլ. փոստի միջոցով տրամադրվել նաև բնագավառում գործունեություն ծավալող անձանց:
Նախաորակավորման ընթացակարգին մասնակցելու հայտերը գնահատվում են հանձնաժողովի կողմից և եթե դրանցում արձանագրվում են անհամապատասխանություններ, ապա տվյալ մասնակցին տրվում է այն շտկելու հնարավորություն:
Մասնակիցը հայտը ներկայացնում է նախաորակավորման հայտարարությամբ սահմանված կարգով, որի գնահատումն իրականացվում է հայտերի ներկայացման վերջնաժամկետը լրանալու օրվանից հաշված մինչև երեք աշխատանքային օրվա ընթացքում:
Նախաորակավորված մասնակիցների ցուցակում ներառվում են այն մասնակիցները, որոնց հայտերը գնահատվել են հայտարարության պահանջներին համապատասանող, այդ թվում որակավորման չափանիշի մասով:
Գնման գործընթացին հետագա մասնակցության իրավունք են ստանում նախաորակավորված մասնակիցների ցուցակում ընդգրկված մասնակիցները, որոնց նախաորակավորման ընթացակարգի արդյունքների ամփոփման մասին գնահատող հանձնաժողովի կողմից կազմված արձանագրության հետ միասին էլեկտրոնային կամ փաստաթղթային ձևով տրամադրվում է նաև հրավերը: 
Հայտեր կարող են ներկայացնել միայն նախաորակավորված մասնակիցները:
Մրցույթի փուլ 
Գնման առարկա է հանդիսանում Ջրային կոմիտեի կարիքների համար Աստղաձորի, Ելփինի, Քասախի, Լիճքի ջրամբարների կառուցման շրջանակներում վերաբնակեցման գործողությունների պլանի (ՎԳՊ) պատրաստման և ՎԳՊ իրականացման խորհրդատվական ծառայությունների ձեռքբերումը (այսուհետ` նաև ծառայություն), որոնք խմբավորված  են «4» չափաբաժիներում`
	Չափաբաժինների համարները
	Չափաբաժնի անվանումը

	1
	խորհրդատվության ծառայություններ- ՀՀ Գեղարքունիքի մարզում Աստղաձորի ջրամբարի կառուցման նախագծի համար Վերաբնակեցման գործողությունների պլանի (ՎԳՊ) պատրաստման և ՎԳՊ իրականացման

	2
	խորհրդատվության ծառայություններ- ՀՀ Վայոց Ձորի մարզում Ելփինի ջրամբարի կառուցման նախագծի համար Վերաբնակեցման գործողությունների պլանի (ՎԳՊ) պատրաստման և ՎԳՊ իրականացման

	3
	խորհրդատվության ծառայություններ- ՀՀ Սյունիքի մարզում Լիճքի ջրամբարի կառուցման նախագծի համար Վերաբնակեցման գործողությունների պլանի (ՎԳՊ) պատրաստման և ՎԳՊ իրականացման

	4
	խորհրդատվության ծառայություններ- ՀՀ Արմավիրի մարզում Քասախի ջրամբարի նախագծի համար Վերաբնակեցման գործողությունների պլանի (ՎԳՊ) պատրաստման և ՎԳՊ իրականացման



[bookmark: _GoBack]գնման հայտով տվյալ ընթացակարգի շրջանակում գնվելիք /չափաբաժիններ 3-րդ, 4-րդ/ ծառայության գինը (կանխատեսվող) գնման ընդհանուր գինը) գերազանցում 25 մլն. ՀՀ դրամը, որի դեպքում մասնակիցը նախավորակավորման ցուցակում ընդգրկվելուց հետո մրցույթի մասնակցության փուլում ներկայացնում է հայտի ապահովում կանխիկ փողի կամ բանկային երաշխիքի ձևով.
Մասնակիցը հայտով`  հրավերով սահմանված կարգով ներկայացնում է հայտի ապահովում: 
Հայտի ապահովումը ներկայացվում է բանկային երաշխիքի կամ կանխիկ փողի ձևով, որի չափը հավասար է գնման գնի հինգ տոկոսին: Եթե մասնակցի գնային առաջարկը գերազանցում է գնման գինը, ապա հայտի ապահովման չափը հավասար է գնային առաջարկի հինգ տոկոսին: Ընդ որում, եթե մասնակիցը հայտի ապահովումը ներկայացրել է սույն կետով սահմանված չափից ավելի, ապա հայտը համարվում է հրավերի պահանջներին բավարարող և ենթակա չէ մերժման:

Հանձնաժողովի որոշմամբ հաստատվում է մրցույթի փուլի հրավերը, որն ուղարկվում է նախաորակավորված բոլոր մասնակիցներին: Մրցույթի փուլի հայտերը ներկայացնելու համար նախատեսվող ժամկետը 20 օրացուցային օր է:
Հայտը մասնակիցը ներկայացնում է օրենքի 30-րդ հոդվածի 2-րդ և 3-րդ մասերի համաձայն կազմված ծրարով:
Հայտը ներկայացվում է թղթային եղանակով՝ փակ ծրարով (հայերեն, ռուսերեն կամ անգլերեն): Ընդ որում, գնային առաջարկը, որը պետք է դրվի նշված ծրարում, ներկայացվում է փակ` սոսնձված առանձին ծրարով:
Հայտը բացի գնային առաջարկը ներառում է նաև որակավորման չափանիշներին մասնակցի համապատասխանությունը հիմնավորող փաստաթղթերը և տեխնիկական առաջարկը:
Բացված հայտերում լավագույն տեխնիկական առաջարկ ներկայացրած մասնակցի (մասնակիցների) առաջարկը գնահատվում է առավելագույն` «100» միավորով: Լավագույն գնահատված տեխնիկական առաջարկի համեմատությամբ գնահատվում են մնացած բոլոր տեխնիկական առաջարկները:
Հրավերի նվազագույն պահանջները չբավարարող հայտերը համարվում են անբավարար և մերժվում են: 
Ընտրված մասնակիցը որոշվում է առաջարկած գնին և աշխատանքային փորձին, աշխատակազմին, ծառայության մատուցման առաջարկվող կարգին կամ հրավերով սահմանված ոչ գնային այլ պայմանին (պայմաններին) հրավերով սահմանված կարգով տրված գործակիցների հանրագումարներից ամենաբարձրն ընտրելու  սկզբունքով:
Մասնակիցների հայտերը գնահատվում են հետևյալ կարգով`
1) նվազագույն գնային առաջարկ ներկայացրած մասնակցի ֆինանսական առաջարկը գնահատվում է հարյուր միավոր, իսկ մյուս մասնակիցների ֆինանսական առաջարկներին տրվող միավորները հաշվարկվում են հետևյալ բանաձևով`
  ԳՄ= ՆԳ X 100/ԳԳ,
  որտեղ`
ԳՄ-ն գնային առաջարկին տրվող միավորն է,
ՆԳ-ն նվազագույն գինն է,
ԳԳ-ն գնահատվող մասնակցի առաջարկած գինն է,
2) տեխնիկապես բավարար գնահատված յուրաքանչյուր մասնակցին տրվող գնահատականը հաշվարկվում է հետևյալ բանաձևով`
ՄԳ = (ԳՄ X 0.3) + (ՏԱ X 0.7),
 որտեղ`
ՄԳ-ն մասնակցին տրվող գնահատականն է,
ԳՄ-ն մասնակցի գնային առաջարկին տրված միավորն է,
ՏԱ-ն մասնակցի տեխնիկական առաջարկին տրված միավորն է.
Ընտրված մասնակից է ճանաչվում այն մասնակիցը, որին տրված գնահատականը (ՄԳ) ամենաբարձրն է:

